Y Gemau Olympaidd – Yr Olympics

St.Louis, America - 1904
Fred Lorz
(Mae yna sleidiau Ppt wedi eu paratoi i gyd-fynd â’r gwasanaeth.)
Sleid 1

· Dychmygwch eich bod chi’n gallu teithio’n ôl mewn amser i 1904 (mil naw dim pedwar).
Dychmygwch eich bod chi’n rhan o’r dorf yn y 3ydd Gemau Olympaidd modern.
Dychmygwch bod y tymheredd tua 90 gradd farenheit, neu 32 gradd celsius a’ch bod chi’n 
sefyll ar ochr lôn yn St. Louis, Missouri, America yn disgwyl i weld y marathon yn cychwyn.
Dychmygwch ddiwrnod tanbaid – yr haul yn llosgi’ch croen a phawb yn chwysu wrth sefyll yn llonydd. 
Sleid 2

· 32 yn unig oedd yn y ras. Un ohonyn nhw oedd Fred Lorz, Americanwr 20 oed.
· Rhedwyd y ras ganol pnawn a dim ond 14 o’r 32 ddechreuodd y ras wnaeth lwyddo i orffen. 
· Un ohonyn nhw oedd Fred Lorz. Roedd o wedi rhedeg yn wych, ac enillodd y ras mewn amser anhygoel o 3 awr 13 munud, mewn amgylchiadau anodd iawn.

OND
· Roedd Fred wedi rhedeg y naw milltir cyntaf, ac wedyn wedi cael ‘cramp’ ofnadwy – felly derbyniodd lifft mewn car am yr 11 milltir nesa!

· Rhedodd ddiwedd y ras er mwyn cael cyrraedd y stadiwm gyntaf.
Pan glywodd y dorf be oedd wedi digwydd...

· Dechreuon nhw y fŵio. Ni chafodd Fred y fedal aur. 
· Be sy’n gwneud i bobl dwyllo pobl eraill? 

· Pan gafodd Fred ei ddal yn twyllo fe wnaeth be mae rhan fwyaf o bawb yn wneud – trïo dweud mai jôc oedd y cyfan, ac nad oedd o’n bwriadu derbyn y fedal aur o gwbl.
·  Doedd neb yn ei gredu. Anaml iawn mae pobl sy’n twyllo yn cyfaddef eu bod ar fai. Mae’n cymryd dewrder i ddweud, “Sori. Ro’n i’n twyllo. Roeddwn i ar fai.”
·  Tybed be fydden ni’n wneud petaen ni’n cael ein dal yn twyllo?

Sleid 3

· Dwy fil o flynyddoedd yn ôl roedd y Rhufeiniaid wedi rhannu Israel i mewn i dair rhan, ac ym mhob rhan roedd yna swyddfa casglu trethi – tax offices. Boss swyddfa’r de oedd Sacheus. Roedd o’n gyfoethog iawn ac yn ennill cyflog a bonuses da. Roedd o’n bwysig iawn – roedd o wedi cyrraedd y top.  
· Er bod ganddo swydd dda, a digon o arian roedd o’n dal i dwyllo. Roedd o’n cadw arian iddo fo’i hun, ac yn casglu mwy nag a ddylai. Doedd neb yn hoffi Sacheus.

· Pan ddaeth Iesu heibio i Jericho aeth i dŷ Sacheus a bu newid mawr yn mywyd ac agwedd Sacheus, dwedodd, 
Sleid 4

 Arglwydd, dw i'n mynd i roi hanner popeth sydd gen i i'r tlodion.

 Ac os ydw i wedi twyllo pobl a chymryd mwy o drethi nag y dylwn i, tala i bedair gwaith cymaint yn ôl iddyn nhw.
· Pan wnaeth e gyfarfod Iesu daeth Sacheus i weld fod ei ffordd o fyw ddim yn iawn – roedd o’n dwyllwr, yn ‘cheat’ - ac fe newidiodd. Mae Iesu’n gallu newid bywydau mewn ffordd rhyfeddol.
· Be ddigwyddodd i Fred Lorz ar ôl twyllo yn 1904? Enillodd Farathon Boston yn hollol deg yn 1905 – doedd dim angen ‘cheatio’  arno o gwbl.

· Gweddïwn: 
Ein Tad, diolch i Ti fod Iesu’n gallu newid bywydau. Rydyn ni i gyd yn cael ein temtio i ‘cheatio’, i dwyllo, ambell waith – helpa ni i fod yn onest. Helpa ni hefyd i gofio am esiampl Sacheus – dyn wnaeth newid yn llwyr ar ôl iddo gyfarfod Iesu. Amen.

